
> Edurne Ayuso (Oilategitik Elkartea)

ALKIZA ETA NATURA,

IRUDITAN

Ezagutzen duguna bakarrik maite dugulako

Alkizan natura gure egunerokoaren parte da. Basoak, mendiak, bidezidorrak, errekak eta urtaro bakoitza-
rekin aldatzen diren paisaiak inguruan ditugu, eta, askotan, hain gertukoak izanik, oharkabean pasatzen
zaizkigu. Bada, inguratzen gaituen paisaia merezi bezala aintzat hartzeko, Oilategitik elkarteak “Alkiza

eta natura” argazki-bilketa antolatu du.

> Herria, Etxabetxiki aldetik (Arg.: Unai Sorarrain)

Ekimenaren helburua ez da argazki ederrak
biltzea bakarrik. Alkizako natura-ondarea hobeto
ezagutzea, estimatzea eta zaintzea sustatu nahi
dugu. Argazkilaritzak aukera paregabea eskain-
tzen digu eguneroko paisaiei lasaiago begiratzeko
eta, bidean, xehetasun berriak aurkitzeko.

Gure ingurunea ezagutzea da hura zaintzeko
lehen urratsa. Ez dugu maite ezagutzen ez du-
guna, eta horregatik da garrantzitsua naturari
denbora eskaintzea. Basoak, mendiak, errekak,
belardiak, landareak edo animaliak ez dira
paisaiaren parte huts bat: gure ondare naturala

dira, eta etorkizuneko belaunaldiei transmititu
beharreko altxorra ere bai. Argazki batek une bat
gordetzen du, baina baita gure ingurunearekiko
dugun maitasuna ere.

Parte hartzea 0so erraza izango da. Herritar
bakoitzak argazki bakarra bidali ahal izango
du oilategitik@gmail.com helbidera, eta
horretarako azken eguna irailaren 30a izango
da. Jasotako irudi guztiak Alkizako Udalaren
webgunean argitaratuko dira, eta San Martin
jaietan erakusketa berezi bat egingo da bildutako
argazkiekin.

Ez da behar argazkilari aditua izatea. Garran-
tzitsuena zure begirada partekatzea da: basoko
bazter bat, mendi tontorretik ikusten den pai-
saia, errekaren ertzeko xehetasun bat edo urte
sasoi jakin batek eskaintzen duen kolorea.

Beraz, hartu kamera edo mugikorra, atera pasea-
tzera eta gozatu naturaz. Animatu parte hartzera
eta erakutsi, zure begien bidez, zer den zuretzat
Alkiza eta natura.

Parte hartzeko

* Gaia: Alkiza eta natura

e Argazki kopurua: herritar bakoitzak argazki
bakarra.

« Bidaltzeko helbidea: oilategitik@gmail.com

» Azken eguna: irailaren 30a.

> Ur-jauzia. (Arg.: Unai Sorarrain)

ALKIZAKOAK




ALKIZAKOAK

fig-

> Juan Bautista Aranzabe Balciscueta, “Mate”

ALKIZA: HERRI TXIKIA,
BAINA OSO JATORRA

Gauza onak flasko txikian zerbitzatu behar omen
dira; nire Alkiza miretsi eta estimatua, adibidez.
Gaur, lerro hauek idazten hastean, nire arbasoen
herriaren izena etorri zait burura. Gero eta eza-
gunagoa da haren izena, 0so bisitatua da eta
bisitari guztiak liluratuta gelditzen dira, bai duen
kokapenagatik, bai dauzkan bistengatik: txun-
dituta geratzen dira zer-nolako bistak dauzkan
ikusita, batik bat plazatik ikusten direnekin, eta
txundituta herritarrekin ere, 0so ondo hartzen
dituztelako bisitariak. Alkizak ez du industriarik
eta baserriko lanetan aritzen dira oraindik ere
batzuk, herritik kanpoko enpresaren batean egin
ohi duten lanarekin uztartuta.

Datu nagusi eta garrantzitsuenetako bat herritarren
batez besteko adina da, bosgarren herririk gazteena
baita Euskadin: 39,8 urteko batez bestekoa du
Alkizak, eta aurretik ditu Baliarrain (36,3), Orendain
(38,7), Astigarraga (39,3) eta Irura (39,6).

Harro dago Alkiza Koldobika Jauregi gogoangarriaren
Ur mara museoarekin, bazter utzi gabe, jakina, San
Martin eta San Isidroren omenezko festak eta, nola
ez, irailaren 8ko festa nagusia.

> Alkiza (Arg.: Xabier Artola Zubillaga)

Hernioren magalean dago, itsasoarekiko 340
metroko altitudean, eta San Martin plaza du
ardatz nagusi, Tourseko San Martin eliza hartzen
duen plaza. Inguruan ditu, bestalde, ostatua,
sarrera udaletxeko ezkaratzetik duela; frontoia,
1957ko abenduaren 15ean inauguratua; eta
eskola, 2020ko abenduaren 4an inauguratua.
365 biztanle ditu (2026), horietatik % 89
euskaldunak. Posta 1873an iritsi zen, eta
telefonoa eta telegrafoa 1885ean. Garai hartan
ez zuen errepiderik, eta Asteasutik igotzen
dena 1952an inauguratu zuten; Anoetatik
igotzen dena, berriz, 1957an. Txirrindulari proba
garrantzitsu batzuk ere hortik pasatu ohi dira:
besteak beste, Itzulia, Aiztondo Klasikoa... eta
Tourra ere pasatu izan da.

Alkizara joan nahi duenak jakin beza, bestalde,
kotxe edo motorik izan ezean, Lurraldebuseko
autobusa ere balia dezakeela, egunean bi buelta
egiten ditu eta.

Pertsonaia garrantzitsuak ere baditu: Martin Diaz
de Liatzasoro eskultorea; Ambrosio Bengoetxea
eskultorea eta erretaula-egilea; Migel Irazusta,
arkitektoa eta Alkizako lehen alkatea; Peio
Joxe Aranburu Ugartemendia, Alkizari buruzko
entziklopediaren egilea; Sharabani Aranzabe,
arlo asko lantzen dituena, eta 0oso maitatua eta
miretsia Alkizan bertan eta beste herri askotan.

Kirolari dagokionez, pilotariak nabarmentzen
dira: Luis Mari Aranzabe, eskuz aritua, 2. mailan
batik bat, eta, gaur egun, Gorka Ugartemendia;
eta epaile lanetan Sorarrain familiako bat aritua
da. Bestalde, arraunlariak eta mendi-lasterketa-
riak ere badira.

Nolanahi ere, herri honek duen jarduera kultura-
lak harritzen nau gehien: hitzaldiak —horietako
batean parte hartzeko ohorea izan nuen, “Tolosako
inauteriak” izenekoarekin—, musika emanaldiak,
erakusketak, antzerkia, Fagusen eskutik egindako
mendi irteerak, jende asko erakartzen dutenak...
Horren haritik, adierazi nahi dut nire eta aurrekoen
garaiko jarduera bat txondorretan egur ikatza
egitea zela, gero herri mugakideetan saltzeko:
besteak beste, Villabonan, Tolosan edo Anoetan.
Garai hartan, zaldia edo astoa hartuta bide haietan
barrena Alkizatik jaisten zirenetako bat gure amo-
na Manuela Aranzabe zen, eta, saldu beharrekoa
saldu eta gero, Mugica gozotegira joaten zen pas-
tel bat jatera, ardo goxoa lagun. Gogora datorkit,
era berean, gure arbasoen Urruzolaberri baserritik
nola jaisten ginen Anoetara, uste dut Amonarriz
baserrira zela, behiek tiratako gurdi handi batean
kupelak hartuta. Baserri horretan sagardoa egin
eta Alkizara igotzen genuen —ia urte guztirako
sagardoa izaten genuen—, barrika bat izan ezik,
gure aitak, Gregoriok, Tolosara eramaten zuen-eta
familiakook edateko. Almazenean gordetzen ge-
nuen: sagardo erabat naturala, gaurko sagardoei
inolako inbidiarik ez ziena.

Azpimarratu beharrekoa da Alkizak baduela plaza-
ren ondoan nekazaritza turismoko etxe bat, Lete
baserria, babes ofiziala duena, Gipuzkoako Foru
Aldundiaren katalogoaren arabera. Eta aipatzekoa,
aldi berean, Inazio Urruzolaren txakolindegia.

Bideak behar bezala markatuta ditu herri honek,
eta plazatik atera eta eskubitara jota Zelatun eta
Herniorako (1.078 m) bidea dugu. Ordu batean
edo, lasai asko, ordu eta erdian Zelatuna iritsiko
zara. Hernioko gurutzea 1947ko uztailaren 31n
inauguratu zuten.

Zelatunen izan omen zen erromatarren eta inguru
horretan babestuta zeuden euskaldunen arteko
gudua edo bataila. Borroka latz baten ondoren,
menpean hartu omen zituzten euskaldunek erro-
matar inbaditzaileak, eta gure lurralde honetatik
kanporatu.

Egun garbi batean, Hernioko puntatik Alkiza,
Tolosa, Errezil, Albiztur, Larraul eta beste batzuk
ikus daitezke, eta, ipar aldera begira jartzen baga-
ra, Donostia, Zarautz, Getaria, Orio eta Jaizkibel
bera ere bai.

Ezin aipatu gabe utzi iraileko igandeetan Her-
niora igotzeko dagoen aspaldiko ohitura, eta,
besteak beste, uztaiak gorputzetik pasatzekoa,
ahalmen sendagarria omen dute-eta erreumaren
eta artrosiaren aurka. Argudio medikorik ez hori
egiaztatzeko; bai, ordea, sineste eta fede kontua
uztai horien ahalmen magikoan. Zintak ere eros-
ten ditu jendeak, eta, gero, Zelatunera jaisten
dira, erromeriara, eta jende asko elkartzen da
bertan, otordu, edari eta dantza tarteko, trikiti-
xaren doinupean. San Joan Txiki eguna, berriz,
abuztuaren azken igandean ospatzen dute. Festa
horien arrakasta, dirudienez, sinpletasunean eta
tradizioaren errespetuan dago, ahaztu gabe adin
guztiei eta era askotako bizipenei begira eginda-
ko programa.

Alkizak gaur egun 40ren bat baserri ditu, eta he-
rrigunean bestelako etxebizitzak ere bai, garaje,
igogailu eta bestelako zerbitzuekin hornituta,
zenbait igerileku eta guzti. Bitxikeria moduan
esan behar da alkizarren ezizena oilo dela.

Bukatzeko, lerro hauek amaitu nahi ditut, 83 urte
bete berri ditudan honetan, eskerrak emanez
Oilategitik aldizkarian parte hartzen duten guztiei,
eta bereziki, udalbatzari: nire lagun on Inaki Xabier
Irazabalbeitia alkateari eta, huts egiteko edo
norbait ahazteko arriskupean, zinegotzi diren Jose
Maria Aranzaberi, Nagore Arizetari, Unai Sorraraini,
Guillermo Otegiri, Ina Soriari eta Ana Agestari.
Bene-benetan nire eskerrik zintzoena urtean behin
ateratzen duten Oilategitik aldizkarian idazteko
aukera emateagatik. Eskerrik asko, eta aukera
izan dezagula datorren urtean ere parte hartzeko
(Jainkoa lagun).

ALKIZAKO TXOSNAREKINES

SOLASEAN

Udako oporrak amaitzear doazen horretan, esko-
lara buelta prestatzen ari garen horretan, tristura
punttu batek jasotzen gaitu gure barnean. Erru-
tinara buelta tokatzen da. Batzuk oso pozik aldi
berean. Baina Alkizako plazan, bat-batean, herri-
ko txosna ageri da festa deiadarrean. Ilusioa eta
poza berpizten dira eta festa usaina dario herri
osoan zehar. Ikurrin banderatxoek, eszenatokiak,

aulkiek eta tabloiek ere betetzen dute txosna
ingurua.

Herriko txosnak 25 urte bete zituen joan den urtean.
Makina bat kontu esan dira txosnaren inguruan, bai-
na zer kontatzen digu bada Alkizako herriko txosnak?
Horretarako elkartu gara solasean haren egile eta
sortzaileetako batekin, Aitor Sorarrainekin (Peru).

[

Nondik nora sortu zen herriarentzat txosna bat
egitearen ideia?

Orduan lankide nuen Angel Idigoras zegamarrare-
kin berriketan ari ginen, urtero txosna alokatzen
aritzea garestia zela, eta zergatik ez dugu bada
txosna bat egiten bi herrietarako? Eta, horrelaxe,
martxan jarri genuen proiektua. Beasaingo feste-
tara joan ginen hango txosna neurtu eta bertatik
ideiak hartzera. Planoak egin genituen eta mate-
riala erosi zen.

Zein urtetan izan zen hori?
2000. urtean esango nuke. Maiatza aldera sortu
zen ideia.

Zenbat lagunen artean egin zenuten proiektu hau?
Hasieran Angel eta biok hasi ginen. Bat-batean,
Angelek istripu larri bat izan zuen eta ezin izan
zuen proiektuarekin jarraitu. Ondorioz, alkizarrak
bakarrik geratu ginen proiektuan lanean. Aritz
ilobak lagundu zidan lehen bultzada horretan,
eta momentu hartan txosnaren inguruan ibiltzen
ginen gazteek lagundu ziguten proiektuarekin
jarraitzen: Unai, Katala, Agina, Manu...

Zein egoeratan geratu zineten Angel lankideak
proiektuarekin jarraitu ezin zuela jakitean?

Gu larrituta, jada material guztia eskatua baike-
nuen. Txosnako taldearekin hitz eginda, materia-
laren kostua txosnako diruarekin ordainduko zela
erabaki zen. Orduan, festetan, txosnan diru asko
irabazten zen, eta diru horrekin ordaindu zen. Eta
horrela txosna alkizarrentzat geratu zen.

Zenbat denboran egin zenuten proiektu osoa?
Beasaingo festetan hasi ginen Aritz eta biok.
Maiatz bukaera edo ekain hasiera izango zen.
Ondoren, bi hilabete inguru egon ginen Lazkaoko
lantokiko pabiloian piezak elkarrekin josi eta
txosnari forma ematen, denen artean. Eta, az-
kenik, zenbait laguntzarekin (ez du gogoan nola
izan zen zehazki), pieza guztiak Alkizara ekarri
eta plazan muntatu zuten festetarako. Beraz,
hiru hilabetetan lana eginda zegoen.

Izan al du txosnak konponketa edo berrikuntzarik?
Urtebetera txosnaren teilatua haizeak eraman
zuen, eta berri bat egin behar izan genuen alero
txikiago batekin. Eta orain dela urte batzuk, be-

ALKIZAKOAK

rriz ere berdina gertatu zen, baina oraingoan lona
bat jarri zitzaion. Azken urteetan beste zenbait
berrikuntza egin dizkiote, bai barrari, baita leiho
moduan irekitzen diren barrako leihoei ere, baina
hori hurrengo gazteek egin dute.

Aritz, Unai eta Katalarekin solasean, oroitzapen
ederrak ekarri dizkidate burura. Gazte baina
lanean, herriari altxor polita utzi diote, eta herriko
txosnak belaunaldiz belaunaldi bertan jarraituko
du bizirik, festa giroaren erdigune izaten.

Mila esker, kuadrilla!! Lan ederra!!

10

BITXIKERIAK

Alkizan 363 biztanle zeuden erroldatuak 2025-
12-31n, aurreko urtean baino 4 gehiago. Honela
banatuak: 0-20 urte bitarteko gizonezkoak, 50;
emakumezkoak, 55; guztira, 105 (% 28,93). 21-40
urte bitarteko gizonezkoak, 38; emakumezkoak,
37; guztira, 75 (% 20,66). 41-60 bitarteko gizo-

10 GIZONEZKO ZAHARRENAK

Ayerbe Zubiarrain, Jose

Iruretagoiena Ugartemendia, Gregorio
Roteta Irazusta, Millan

Urruzola Ugartemendia, Tomas
Ugalde Irazusta, Simon

Urruzola Ugartemendia, Manuel
Usandizaga Mugica, Migel Maria
Nijmeijer, Henricus Franciscus
Eizmendi Otaegi, Ignacio Maria
Gabirondo Aranzabe, Jose Ignacio

10 EMAKUMEZKO ZAHARRENAK
1adzI-31- WI-2611 bl-ediRIR
Cruces Pérez, Carmen
Ayerbe Zubiarrain, Maria Josefa
Arsuaga Eizmendi, Justa
Belamendia Otamendi, Maria Teresa
Usandizaga Mugica, Victoria
Bazna, Lyudmila
1z 96TSTN /1Y Sy
Saizar Arana, Asuncion
Elola Gofii, Ana Maria

97 urte
93 urte
85 urte
84 urte
84 urte
83 urte
79 urte
77 urte
77 urte
76 urte

97 urte
96 urte
95 urte
93 urte
89 urte
88 urte
85 urte
84 urte
82 urte
82 urte

nezkoak, 57; emakumezkoak, 53; guztira, 110 (%
30,30). 61-80 urte bitarteko gizonezkoak, 30;
emakumezkoak, 26; guztira, 56 (% 15,43). 80
urtetik gorako gizonezkoak, 7; emakumezkoak,
10; guztira, 17 (% 4,68). Guztira: gizonezkoak,
182; emakumezkoak, 181.

Etxabetxiki baserria.

Leteberri baserria.
Azaldegietxeberri baserria.
Intxaurrandiaga atzekoa baserria.
Arizmendi baserria.

Soaitz etxea.

Etxabegurenberri baserria.
{Iyal-32 SUYHil- 61RSI- pI ST{¢
Aginaga baserria.

Katalandegi baserria.

Bengoetxea atzekoa baserria.
Don Juanena etxea.
Otsamendi baserria.

Aginaga goikoa baserria.
Perualdea 3, 1 esk.

Areta Baserria.

Gure Txokoa etxea.

Urruzola baserria.

Apaiztegi baserria.

Kukutegi baserria.

11

> Ixiar Irulegi Garmendia eta Edurne Ayuso Apaolaza

OILATEGITIK 2026 | 26. alea

ALKIZA, GREGORIOREN

BEGIETATIK

1933ko urriaren 18an jaio zen Gregorio
Iruretagoiena Ugartemendia. Alkizako baserri
giroan hazi zen, zortzi senideko familia batean,
eta txikitatik ezagutu zituen baserriko lan
gogorrak, katekesia eta garai hartako bizimodu
xumea. Bere oroitzapenen bidez, XX. mendearen
erdialdeko  Alkizara egiten dugu bidaia:
txondorrak, sega, ur eskasia, dotrina, oinez
egindako joan-etorriak eta Gerra Zibilaren itzalak
ageri dira bere kontakizunean. Umorea eta
zintzotasuna uztartuz, Gregoriok bizi izan zuen
herri baten memoria partekatzen du.

Zenbat senide zarete?

Hara, begira, gu zortzi senide gara: anaia bat eta
sei arreba. Gazteena Agustin da, eta ni baino
zaharragoa den bakarra Agustina. Eta, aizu, de-
nok bizi gara!

Aitak Pantaleon zuen izena eta amak, berriz,
Maria Cruz. Gaur egun ez dira horrelako izenak
jartzen; gaur egun denak modernoak dira. Begira,
argazki honetan ikusi ditzakezu aita eta ama.

Nola oroitzen duzu haurtzaroa?

Gaur egungotik oso diferentea. Nik mutil gazteak
motoan gora eta behera ikusten ditudanean, beti
pentsatzen dut: «Gaur egungo garaiak eta gure
gazte garaikoak diferenteak dituk!» Garai hartan,
zertan ez ginen aritzen? Aita zenak bi txondor
egiten zituen llunben, eta gu ere hantxe ibiltzen
ginen. Lanean, berriz, jornalak oso eskasak ziren.
Lan asko egin behar izaten genuen.

Eskolara joateko aukerarik izan al zenuten?

Arrebak hamalau bat urtera arte ibili ziren esko-
lan, utzi zieten arte. Ni, ordea, 0so motz geratu
nintzen. Sasoi hartan, ogia jan nahi bagenuen,

> Gregorio (Arg.: Unai Sorarrain)

garia erein behar izaten genuen, eta gari sailak
eta arto sailak zaindu egin behar ziren.

Orduko eta gaur egungo baserriko bizimoduak
oso diferenteak dira. Gaur egun ere lan asko
egiten dute, baina adelantuekin. Ni begira ego-
ten naiz, eta traktorearekin eta segadorarekin
ikusten ditut lanean. Orain lehen baino errazago
egiten dute lana.

Guk Itzuregi inguruan segarekin egiten geni-
tuen lanak! Jesus! Pentsa ezazu, sega zikintzen
zenean, urik ez genuenez, pixa egin eta harekin
garbitu behar izaten genuela. Ura garestia zen
orduan. Edateko adina izaten genuen, baina
soberarik gabe. Garrafoia urez beteta eramaten
genuen, baina, behin hustuz gero, berriro iturrira
joan behar izaten zen.

Gogoan dut Simon, Aizmendi Txikikoa: sastria
esaten zioten. Maisuak besoetan izaten zuen,
eta “a, e, i, 0, u” erakusten zizkion. Gaur egun,

12

adinaren arabera klasetan banatuta ibiltzen dira;
garal hartan, berriz, denak batera ibiltzen ginen:
mutil kozkorrak eta hamalau urtekoak, denak
gela berean. Eskola gaur egun dagoen tokian ber-
tan zegoen. Eraikin jatorra zen; pareta fuerteak
zituen, ederra. Eskolan bi ordu egiten genituen,
eta handik dotrinara joaten ginen. Hamaiketatik
hamabietara dotrina izaten genuen. Garai ba-
tzuetan aitari lagundu behar izaten nion, eta ezin
izaten nuen eskolara joan. Katekesira, ordea, bai;
hara derrigorrez joan behar izaten genuen. Bi ko-
munio egiten genituen: komunio txikia bederatzi
urterekin eta komunio nagusia hamaikarekin.

Eskolari garai hartan ez zitzaion garrantzi han-
dirik ematen; katekesira joatea, ordea, derrigo-
rrezkoa zen. Bestela, komunioa egin gabe uzten
zintuzten, eta hori lotsagarria zen familiarentzat.
Katekesi garaian amak beti esaten zidan: «Segi
agudo katekesira'»

Ez dakit zer pasatzen zen, baina nik amari eta
beste askori entzuna diet Don Ramon apaizak
sermoietan esaten zuela ezkondutako emaku-
meek ahal zuten seme-alaba gehien izan behar
zituztela; bestela, kondenatuta egongo zirela.
Don Ramon gaiztoa zen, baina Don Angel okerra-
goa... Joder, zorrotza!

»

e

N—
— ;-

> [taurrean

Ni akolitoa nintzen, eta behin, etxera garaiz joan
ez nintzelako, denen aurrean belauniko jarri eta
halaxe eduki ninduen dotrina osoan.

Irakurtzen eta idazten ikasteko aukerarik izan
al zenuen?

Gau-eskoletara joan nintzen, eta han ikasi nuen
pixka bat. lluntzeetan, bi orduz joaten ginen.
Orduan, maisuek eta maistrek jornal txikiak
izango zituzten, eta horregatik ematen zituzten
gau-eskolak ere.

Alkiza eta ingurua asko aldatu al dira urte
hauetan?

Bai horixe! Ni mutil kozkorra nintzenean Alkizan
ez zegoen baserri hutsik. Arpidegain eta Arpide
ziren azkeneko baserriak. Arpidegainen hamabi
seme-alaba ziren: sei neska eta sei mutil. Gaur
egun, berriz, bakarra bizi da, eta Arpide hutsik
dago.

Garai hartan aitarekin joaten nintzen Tolosako
mataderora txekorrak eramatera. Anoetatik
mataderora bidean dena soroa zen. Hango arbi
soroak ikustekoak ziren! Gaur egun, berriz, ez
dakit soro bakar bat ere geratuko ote den; dena
tailerrez beterik dago.

Noizean behin Tolosara joaten naiz, eta eskuin-ez-
ker dena kotxez beteta ikusten dut. Jesus, Maria
eta Jose!

Garai hartan, Anoeta eta Irura txikiak ziren Alki-
zaren aldean. Anoetan hamar bat baserri baino ez
ziren izango, eta bi kale, hantxe, plazaren ondoan.

Nolakoa zen zuen gazte garaia? Sasoi hartan
oinez ibili beharko zenuten, ezta?

Beharko! Karreterarik ez zegoen eta. Beti oinez
ibiltzen ginen. Ikusi egin behar zen orduko bideak
nolakoak ziren. Arreglatzen aritzen ziren, baina ez
ziren bide errazak. Anoetara oinez jaisten ginen,
eta Moxtonen oinetakoak aldatzen genituen
trenera joan behar bagenuen, edo beste norabait.
Festetara ere oinez joaten ginen. Gehienetan

13

Asteasura joaten ginen, eta gero autobusez
bueltatzen ginen.

Alkizara iritsi zen lehenengo kotxearen argazki-
ren bat badut etxean, hemen nonbait. Kontatzen
zuten Iruratik barrena zatika bultzaka igo zutela
Alkizaraino.

OILATEGITIK 2026 | 26. alea

Zertan aritzen zineten lanean?

Kontuak kontu, ni eta nire garaikoak mendian
lanean ibiltzen ginen. Udara guztia segan pasa-
tzen genuen. Gero, udazkenean, garotan ibiltzen
ginen, eta ondoren txondorra egin behar izaten
genuen. Hori zen gure bizimodua. Sasoi bakoi-
tzak bere lana zuen, eta beti bazegoen zer egin.

Alkizan bertan dendarik ba al zen? Nola molda-
tzen zineten erosketak egiteko?

Dendarik ez da sekula izan. Baina Elizegin
gatza, azukrea, olioa eta horrelakoak saltzen
zituzten. Gainontzean, Alkizako etxe guztie-
takoak larunbatetan Tolosara joaten ginen.
Batzuk astoarekin, eta beste batzuk zaldiz. Gu
beti zaldiz joaten ginen. Baserrian gauza asko
izaten zen, baina olioa, azukrea eta halakoak
Tolosatik ekarri behar izaten ziren. Gogoan dut
gerra ondoren Tolosako emakume bat ere ibil-
tzen zela zaldi gainean olioa eta beste hainbat
gauza herriz herri banatzen.

> Garo meta egiten. “Itxurain Alkiza uztartzen”, 2009
(Arg.: Xabier Artola Zubillaga)

Gregorio, aurreko batean Gerra Zibilaz hizketan
aritu ginen. Zuk nola gogoratzen duzu garai
hura?

Gerra nola hasi zen ez dut gogoratzen. Nik or-
duan zazpi bat urte izango nituen. Peruko Pedro
Manuel zazpi urtez ibili zen gerran. Suertea izan
zuen bizirik etortzekoa. Intxaurrandiko Perikoren
anaia, berriz, hilda ekarri omen zuten etxera.
Perikori berari bere ahotik entzun nion ama
zenak semea hilda ikusi zuenean bihotza lehertu
zitzaiola; berehalaxe hil omen zen.

Gu mutil kozkorrak ginen, baina gogoan dut
iluntze batean jendea pasa eta pasa ari zela gora.
Guri arraroa iruditu zitzaigun hura. Halaxe, egun
batean karnizeroa etorri zitzaigun etxera nega-
rrez, semea ikusi ote genuen galdezka. Gure aitak
berari saltzen zizkion txekorrak, eta ezaguna
zuen. Gernika txikitu zutela, eta familia askok
etxeak itxi eta alde egin omen zuten. Nonbait,
ihesean zihoazen haiek izango ziren guk ikusi
genituenak.

Zorionez, baserrietan jana bazen: arrautzak
baziren, babarruna ere bai, sagardoa... Txerria ere
urtero hiltzen zen. Familia handi xamarra bazen,
urtean bitan ere bai. Guk ez genuen goserik pasa.

Eta gaur egungo mundua nola ikusten duzu?
Eta gaur.. telebistan gerra beste konturik ez
dago! Trump horrek mundu guztian agintzen du.
Mutur ona dauka, ba! Politiko denak trajea jan-
tzita, denak gorbatarekin, baina mundu guztian
gerra! «Zer kristo egiten dute politikari horiek?»,
holaxe pentsatzen aritzen naiz ni.

Eskerrik asko, Gregorio gurekin berriketan ari-
tzeko tartea hartzeagatik. Hurrena arte, pozik
bizi.

Gregorioren oroitzapenetan ez dira falta base-
rriko lan gogorra, haurtzaroko eskasia, elizaren
eragina, oinez egindako joan-etorriak edo Gerra
Zibilaren arrastoak. Baina, batez ere, herri baten
memoria ageri da: belaunaldi oso batek bizi izan
zuen Alkiza, bere hitzetan kontatua.

15

> Testua eta argazkiak: Xabier Artola Zubillaga (Oilategitik Elkartea)
Bertsoak: Manu Urruzola Aranzabe

2025:
OILATEGITIKEK 25 URTE

Bertso sorta eta azalen erakusketa

laz, Oilategitikek 25 urte bete zituela ospatzeko, ekitaldi berezi bat egin genuen, sanmartinetan;
azaroaren 7an izan zen, udaletxeko Ganbaran, eta jende mordoxka bildu ginen.

> Hogeita bosgarren urteurrena ospatzeko ekitaldia, udaletxeko Ganbaran.

Manu Urruzolak propio prestatu zituen bertso eder batzuk, eta han kantatu zituen, Martin Lizardi
lagun zuela gitarraz.

> Manu bertsotan eta Martin gitarraz; Edurne Ayuso aurkezle lanetan.

Hona hemen bertso horiek:

Doinua: Badira hiru aste (Mikel Urdangarin)

I

Bi mila ta bat udaberrian
apiril-maiatz aldera
Mufozabalen elkartu eta
lehendabiziko bilera

Pello Joxe, Eugenio, Kepa
ta nola ez Pepe bera.
Hantxe hasi zen oilategian

gaur arteko ibilera.

Il I
Bidai luzean garrantzitsua
omen da lehen pausoa
bada halaxe esaera bat
txinatarreri jasoa

horixe bera izan liteke
urtekarian kasoa
amaierarik ez duen bidai

polita eta gozoa.

Doinua: Itsasoari begira (Benito Lertxundi)

I

Alkizarrentzat ta Alkizari
ari behar zorionez

esan bezala bi mila ta bat
ahazteaez daerrez

urte horretan bi gertakizun
aipa behar dira berez

hala diote zorteko inor

ez zen hil dirudienez

ta hiru jaio, Oilategitik

baita Efiaut eta Manex.

I Il
Anbrosio de Bengoetxea Ta Anbrosio oroitu behar
eta Migel Irazusta Alkizai ze erregalu
Juan Irazusta Alkizalete Sagrarioa a ze altxorra
ze hiru artista puska baina zenbat eskandalu
hor daude euren obra itzelak esan behar da elizan bueltan
gustatu edo ez gusta zenbat maltzur, zenbat alu
herri txiki bat, 0so txikia jakin bezate egindakoaz
izateko a ze uzta 0s0 minduta gaude gu
Alkizak harro egotekoak ze esango ote luke artistak

hainbat motibo badauzka. burua altxako balu.

ALKIZAKOAK

Eta halaxe urte horretan

lehen alea egin zan

nonbait gustatu ta hogeitabost
geroztik aipatu gisan

hauxe horien errepasoa
gertatu denaz Alkizan
arratsaldeon, eskerrik asko

ongi etorriak izan.

\%

Egunkariaren itxiera
memorian dugu gertu
eraso hura Euskal Herriak
ez zuen inoiz ulertu
amorru eta inpotentzia
elkartasunean lertu
kronika hura oso dotore
Loreak zigun agertu
ordun gezurra ari zuen da

oraindik ez du atertu.

Doinua: Mendian gora haritza (Imanol Larzabal)

I

Lehenik txerri hiltzea

ta txondorra erretzea

garo metaren bueltakoak ta
sagarrak biltzea

Itxurainek zun lortzea
herriak parte hartzea

ona genuke nondik gatozen

behingoz oroitzea.

Il
Bi mila eta hamaika

ez nuen ahaztu nahita

Kuarentaikuatron abenturekin

ze par tairrika

Krixpin eta Unai aipa
Materen lehena baita
ondorenean kontatzea re

ez al da polita?

Doinua: Egun da Santimamifia (Mikel Laboa)

I

Ene Artola laguna
hirea bai lan astuna
ziur haizela Oilategitik

gehien irakurtzen duna.

%

Ta zer esan Ainhoari
Irurako sorginari

izena jarri behar zizuten

Amalur edo ta Mari.

Il

Ifaki eta piztiak

abere ta narrastiak
oraintxe ia pasatu ditu

zoologikoko guztiak.

Vi

Edurnek urtetan zehar
hainbat artikulu ear

argi ibili!, baietz gaur ere

oraindikan egin negar!

Il
Oroitzen gara maizegi

eta malkotan bi begi

baita okindegi
eta zergatik ez segi?

[txi zuten errazegi

oraindik ere faltan botatzen

dugu Elizegi.

I

Pentsatu, sentitu libre
Ixiar denon eskubide
urtean hitz bat aukeratuta

denak bere adiskide.

Vil

Beste gauza bat nabarmen
hoitabost urten ondoren
zalantza Pepen artikulurik

inork irakurtzen duen.

estanko, denda, gure bilgune

Y

Zuri zer esan Hernio

hitz on eta laudorio
naturak zorte hau emateak
zenbat dun balio

ene zenbat istorio
edertasunak jario

Alkizak zutaz harro dagola

Miresmenez dio.

\Y

Eta Tolosako Mate
aipatzea ez da kalte
artikulutan ageriko da

Alkiza zenbat dun maite.

Vil

Nahiz adarjotze ta ezten
lagunak, jarrai idazten
zuen sormenaz, zuen ideiez

gure oilategia jazten.

Doinua: Haizea dator ifarraldetik (Xabier Lete)

I

Orain bost urte mundu mailako
pandemia bat ze gazi

zenbat heriotz, zenbat gaixotu
ze beldurra, ze desgrazi
pezeerreak, musuko, isun

eta dena galarazi

ustekabean zer eta denok
etxean sartu arazi

kostata baina irudipen da
geniola irabazi

hala behar zun baina hartatik

ez genun ezer ikasi.

Il

Herri hau sortzen ze borondate
zenbat lan, zenbat izardi
historiara pasako diren

beste bi artista handi

ta ze hutsune utzi zenuten
Jauregi eta Lizardi

zuen pozarren, halere biok
izan ezazue argi

leihotikan so gauetan eta
zerua denean garbi

dizdiz somatzen zaituztegula

guri keinuka izar bi.

11

Gorka Kruzeta, Larrarte, Tormo
Sorarraine joanak dira

Xabier maisua, Antonio, Inaxio
ta Aranzabe urrutira

Benito, Martin, Periko, Ixabel,
Benita zeru erdira
Pantaleonek gizaldi baten
zenbat jira eta bira

Axier, Marijo, Amaia, Jonek

ta Izaskunek dizdira

nahiago nuke hoik ta besteak

den-denak hemen balira.

v

Hau zen guztia, barru barrutik
eskeintzeko genuena
horrenbestean handikiroan
joan da urteurrena
Oilategiak jarraituko du

ba dugu itxaropena
erakusleiho eta tresna hau
galtzea litzake pena
borondatea baldin badago
egina dagonez dena
zenbakik ahaztu ta urtez urte

joatea dugu onena.

Doinua: Zenbait bertso xelebre (Ruper Ordorika)

I

Bi mila ta batetik
Hogeita bostera
hutsikan egin gabe
kaguen la ospera
ordutikan gaur arte
eginez joskera
guztiaren gainetik

dugula euskera.

Vv

Borondate auzolan
eta herri lana
uztartuaz oraina
etairagana

horixe da guk egin
dezakegun dana
ondorengoentzako

geratuko dana.

Ekitaldian, aldizkariaren lehen hogeita bost

Il

Hasieran zalantza
kezka eta duda
izan ere handia
hartu zen ardura
urtero gaindituaz
ilusio muga
txikia zen ametsa

egi bihurtu da.

Vi
Batera ta aurrera
ahal bada beti

pausoz pauso gogotsu

emeki-emeki
zorionak guztioi
ta esan ozenki
gora Oilategitik

Alkizan ederkil!!

aleen azalekin osatutako erakusketa ere

inauguratu zen, Xabier Artola Zubillagaren

Sajdzale

> Hogeita bost azalen erakusketa.

1]
Zenbat kontu, histori

pasadizo, printza

herritar nahiz kanpokon

hitza eta mintza
hortxe ahaleginak
eman dun emaitza
gogoz lan egitea

guztiaren giltza.

v

Otsaila aldera
Peperen eztena
urtetikan urtera
aldatzen ez dena
badauka konfiantza
badu bere sena

ez du inoiz pentsatzen

danikan azkena.

> Alkizako Hezkuntza Foroa

OINHERRI, HERRI
HEZITZAILEEN SAREA

Alkizako Udalak Oinherri herri hezitzaileen sarearekin lankidetza hitzarmena sinatu

zuen 2025eko urtarrilean.

Oinherri haur eta nerabeen aisia eta hezkuntza
beste era batera egitea proposatzen duen sare bat
da. Herri hezitzailearen filosofia eta praktika Euskal
Herria osatzen duten herrietara gerturatzeko lana
egiten du, euskaratik eta euskaraz, maila teoriko
zein praktikoan. Bide hau Euskal Herriko aisia,
hezkuntza, kultura eta euskara alorrean murgilduta
dauden eragileekin batera egiten dute.

Herri  hezitzailearen filosofiatik hezkuntza,
eskolaz eta familiaz haratago, herriko eragileen
arteko ardura konpartitu moduan ulertu eta
lantzen dute: tokiko udalek, hezkuntza formal
zein ez formaleko eragileek eta herrigintzakoek
partekatzen dugun ardura, hain zuzen ere.

Helburu nagusia haur, gazte eta nerabeen garapen
integrala sustatzea da, hezkuntza ez-formala,
euskara eta euskal kultura ardatz hartuta.

Eredu honek zazpi oinarri nagusi ditu, tokian
tokiko eragileekin elkarlanean garatzen direnak:

e Euskara eta euskal kultura bizitzeko eta
transmititzeko guneak sortzea.

e Parte-hartzea eta herritarren  ahalduntzea
bultzatzea.
e Aisialdi hezitzailea kalitatezko hezkuntza-

tresna gisa erabiltzea.

e Komunitatea eta elkarlana, herriko eragile
ezberdinen arteko sarea ehunduz.

 Inklusioa eta berdintasuna, inor baztertzen ez
duen eredu bat sortuz.

 Natura eta ingurumenarekiko lotura lantzea.

 Hiri- eta herri-antolamendua, haurren beharretara
egokitutako espazioak diseinatuz.

Oinherriren sarekide izateak Alkizari ekarriko
lizkiokeen onurak kontuan hartuta, Beleburupe
Guraso Elkarteko kideak eta Oinherriko kidea
udalarekin bildu ziren, 2024ko uztailean. Bertan,
Oinherri zer den azaldu zitzaion udal talde osoari.
Hori horrela, 2025eko otsailean, Alkizako Udalak
Oinherri herri hezitzaileen sarearekin lankidetza-
hitzarmena sinatu zuen.

(AHULGUNEAK

Aldaketarako zailtasunak
« Jaiotza tasaren jaitsiera
Komunikazio falta

» Garraio publikoa

Haur eta nerabeen parte hartzea herri mailan
« Kaleak hutsik, plazan inor ez asteburutan
Auzolanerako kultura galtzen
» Genero rolak

Kokalekua

Herri txikia eta euskalduna
Eskola rxikia

Guraso elkartea eta udala indartsu
Ostatuaren martxa ona
Herri bolondresa

Natura (Fagus)

Agenda kultural oparoa
Liburutegia

Gure plazatxo

Haur eskola

Sormen bekak

Otsailean bertan hasi ginen biltzen, udaleko
ordezkaria, eskolako ordezkaria eta guraso
elkarteko lau kide.

ALKIZA HERRI HEZITZAILEA

Alkizako hezkuntza-elkargunea osatzeko lehen
saioan, herriko hezkuntza-eragileekin egungo dia-
gnosi partekatua osatu genuen. Arlo ezberdinetan
herri hezitzailearen filosofiarekiko egun ditugun
indarguneak, ahulguneak, ikasitakoak eta erron-
kak definituz.

Bigarren saioan, berriz, herriko hezkuntza-era-
gileekin ipar partekatua adostu genuen. Alkizak,
herri moduan, zein balio hezitzaile sustatzea
nahiko genukeen definitu genuen, eta balio
bakoitzean egungo herri-erronkak definitu.

Euskara eta kulturartekotasuna
Natura

Herri awxikimendua, pertenentzia
eta parte hartzea

Hezkidetza

« Bizikidetza

» BELAUNALDIARTEKOTASUNA:
herri awxikimendua garatu eta
parte hartzea sustatu

« ESKOLA TXIKIEN JAIA (2027)

« HAUR ETA NERABEEN
AISIALDI HEZITZAILEA
EGITURATU

Hirugarren saioan, herriko hezkuntza-erronken
artean leheneste-ariketa egin genuen, eta Alkiza
herri hezitzailean egitasmoa nola abiatuko den
adostu zen.

Bi erronka lehenetsi ziren:

 Belaunaldiartekotasuna: herri-atxikimendua
areagotzeko eta parte hartzeko kultura
sustatu.

* Haur eta nerabeen herriko aisialdi hezitzailea
egituratzea.

Erronkak lehenetsitakoan, lurreratze-ariketa egin
genuen: erronka bakoitzarentzat bide-orri bat
diseinatu genuen. lkasturtea lan hauek eginda
amaitu genuen, eta2025eko azaroan berriroelkartu
ginen, aurretik egindako lanak berriz errepasatu
eta lehenetsi ziren erronkak martxan jartzeko
asmoz. Aukeratutako bi erronketatik egingarriena
zena lehenetsi genuen: belaunaldiartekotasuna.

v ‘*M,\ |

0

Eskolak hartu zuen erronka horren gidaritza eta
aurrera eramateko erronka. lkasleekin antolatu
zuten batzar txikian, elkargunea artearen inguruan
izatea erabaki zuten. Arratsalde batez, herritarrei
eskolako ateak zabaldu eta arte-topaketa batzuk
egin ziren. Giro polita sortu zen, bai haurrak,
nerabeak, guraso, haurren amona eta herritarrak
elkartu ziren eskolan. Orrazkera-tailerra, pultsera-
tailerra eta puntua eta kakorratza (gantxiloa) landu
zituzten. Ekintzan guztiek gustura parte hartu
zuten, eta hurrengorako ekintza egingarria zela
aipatu zen.

Haur eta nerabeen herriko aisialdi hezitzailea
egituratzearen erronka hurrengo ikasturterako
utzi dugu. 2027ko ekainerako herri-erronka
handi bat datorkigulako, Gipuzkoako Eskola
Txikien festa. Bertan ere, haur eta nerabeen
parte-hartzea txertatzeko aukerak baloratzen
saiatu beharko dugu, herri hezitzaileagoa
izateko bidea egiteko.

> Elkarrizketa: Edurne Ayuso Apaolaza
Argazkiak: Xabier Artola Zubillaga

HERRIA ERAIKITZEN,
HERRIA GOGORATZEN

Alkizako plazan hazi zen Jose Mari
Aranzabe, Pepe. Elizegi tabernako ateak
goizero irekitzen ziren bezala irekitzen
zitzaion hari ere mundua: bezeroak
sartzen eta irteten, baserrietarako
enkarguak pilatzen, eta herriko kontuak
barra inguruan partekatzen. Plaza zen
bere jolastokia, eguneroko bizitzaren
erdigunea.

Gaztetan lanean hasi behar izan zuen,
garai hartako belaunaldiko askok bezala.
Ikasketak utzi eta lan munduan murgildu
zen, baina herriari lotuta egon da beti.
1983an, lagun baten proposamenari
baiezkoa emanda, Alkizako Udalean
zinegotzi hasi zen.

Azkeneko lau hamarkadetan Alkiza
errotik aldatu da. Eskola berritu da,
auzoetara ura eta bideak iritsi dira,
etxebizitzaren erronkari aurre egiteko
urratsak egin dira, eta herriko bizimodua
ere erabat eraldatu da. Aldaketa horien
guztien lekuko ez ezik, protagonista ere
izan da Pepe.

Erretiroa hartu ondoren, beste egiteko
bati heldu zion: herriaren memoria
zaintzeari. Dokumentu zaharrak,
abizenen jatorria eta baserri-izenak
ikertzen ematen ditu orduak. Horregatik,
bere 43 urteko udal-ibilbidea ez da
kargu publiko baten kronika hutsa:
Alkizaren azken hamarkadetako historia
kontatzeko modu bat ere bada.

PLAZAN HAZITAKO UMEA

Nolakoa izan zen zure haurtzaroa?

Plazan bertan bizi ginen. Eskola plazan bertan
genuen, eta ia bizitza osoa bertan egiten genuen.
Garai baten belaze bat zegoen, eta han ibiltzen
ziren abereak. Guretzat plaza zen jolastokia. Pi-
lotan aritzen ginen, eta askotan etxetik bila etorri
behar izaten zuten.

Gure etxea elizaren ondoan zegoenez, anaia guztiak
monagilo izan ginen. la fitxatuta geunden. Han ikasi
genuen denetik... baita ardoa edaten ere! (barrez).

Nolakoa zen zuen familia?

Sei anai-arreba gara: lau mutil eta bi neska. Ni
zaharrena naiz. Gure aitak taberna eramateaz
gain zazpi behi zituen, eta ganadu-tratantea zen,
aitona bezala.

Galiziaraino eta Santander aldera ere joaten zen
ganadua erostera. Beste batzuekin batera kamioi
bat ere erosi zuten horretarako. Oso gustuko
zuen lana zen.

ELIZEGI, HERRIAREN BIHOTZA

Elizegi tabernan jaio eta hazi zinen. Zer esan
nahi izan du horrek zure bizitzan?

Dena. Gure amonaren gurasoek ireki zuten ta-
berna, eta 1887tik aurrera martxan egon zen urte
askotan. Tabernaz gain, ostatu ere bazen. Gure
amak egunero irekitzen zuen, goizeko zortzietan,
eta ez zuen oporrik hartzeko ohiturarik. Ez zuen
egun bakar batean ere ixtea gustuko.

Guk oso giro berezia bizi genuen etxean. Baserrie-
tarako enkarguak bertan uzten zituzten, jende
asko pasatzen zen handik eta beti zegoen mugi-
mendua. Amak askotan esaten zuen ez zela sekula
berriro bere jaiotetxera itzuliko; jende artean bizi-
tzera ohituta zegoen. Gu ere halaxe hazi ginen.

Tabernaz gainera, logelak ere bagenituen. Han
hartzen zuten ostatu basozainek, eta hiletetan
banketeak ere bertan eskaintzen genituen.

Garai hartan, gure etxekoak ginen herrian gaz-
telania hobekien egiten genuenetakoak. Ondoan
Galiziatik eta Salamancatik etorritako familiak
bizi ziren, eta kanpotik etortzen ziren bezeroekin
ere gaztelaniaz egin behar izaten genuen.

Irudikatzen al duzu zure bizitza tabernarik
gabe?

Ez. Ez dut sekula horrela imajinatu, eta egia esan,
ez dut imajinatu ere egin nahi.

LAN EGITEA IKASTEA BAINO PREMIAZKOAGOA
ZEN GARAIA

Ikasteko aukerarik izan zenuen?

Bi urtez Tolosako Eskola Profesionalean ibili
nintzen, eta lrurako okindegian lan egiten nuen
opor-garaian.

Gure aitak sarasolatarrak ezagutzen zituen, eta
langile beharrean omen zebiltzan. Horrela, anaia
eta biok Etxesan hasi ginen lanean. Nik 16 urte
nituen, eta anaiak 14. Berak askotan esaten du gal-
tza motzekin hasi zela lanean. 1971ko azaroaren
2an hasi ginen lanean. Oso ondo gogoratzen dut,
egun haietan izugarrizko izotza egiten baitzuen.

Pena eman al zizun ikasketak uzteak?

Pena eman zidan ikasketekin ez jarraitu ahal
izateak, baina gurasoek lanean hastea nahi
zuten. Garai hartan pentsatzen zen eskolara
joatea alferren kontua zela, eta segituan lanean
hasi behar zela.

ALKIZA, ASKO ALDATU DEN HERRIA

Gaztetako Alkiza eta gaur egungoa alderatuta,
zer da gehien aldatu dena?

Guztia aldatu da, oso desberdinak dira. Orduan
jende guztia Alkizan geratzen zen. Bertako taber-
netan egiten zuen bizia. Ez orain bezala, jai egun
bat izan orduko kotxea hartu eta kanpora joaten
dira.

Tamainaz, gaur egungoaren antzekoa zen, akaso
biztanle gutxixeago izango zituen, baina antzekoa
zen. Orduan hiru taberna genituen, eta hirurek
funtzionatzen zuten.

Gogoan ditut igandeetan egiten genituen kar-
ta-saioak. Pilotan ere aritzen ginen. Mendira ez
ginen aisialdiagatik joaten, bestela ere nahikoa
egoten ginen-eta mendian.

43 URTE HERRIAREN ALDE

Dagoeneko 43 urte daramatzazu Alkizako
Udaleanzinegotzi.Nolairitsizinenudalgintzara?
Antonio zena eta biok betidanik izan ginen 0so
lagunak, eskolatik bertatik. Berak proposatu
zidan udal-taldean sartzea, eta baietz esan nion.
Horrela hasi nintzen, 1983an.

Independente moduan aurkeztu ginen. Bi hautagai-
tzaizan ziren, eta hasiera ez zen samurra izan, baina
denborarekin elkarrekin lanean amaitu genuen.

Noizbait pentsatu al duzu kargua uztea?

Ez, sekula ez. Beti ikusi izan dut herrian egiteko
zerbait. Horregatik jarraitu dut urte hauetan
guztietan.

Nolakoa zen aurkitu zenuten udala?

Dena zegoen egiteko eta dirurik ez zegoen. Gaine-
ra, udalean hasi eta berehala uholdeak eta luiziak
izan genituen. Garai hartan auzolana egitea ezin-
bestekoa izan zen.

Zeintzuk izan ziren lehen urteetako zeregin
nagusiak?

Eskola berritzea izan zen lehentasunetako bat.
Eraikin zaharra zen, egurrezko solairuekin eta
garai bateko komunekin. Horrez gain, auzo guz-
tietara ura eramatea eta baserri-bideak egitea ere
lan handiak izan ziren.

Diputazioak laguntza handia eman zigun, baina
baserritarrek ere euren poltsikotik jarri behar
izan zuten dirua.

Garai hartan udalak erretore etxeko bigarren
solairua ere erosi zuen, gaur egun liburutegia
dagoen tokia. Bestalde, barnetegiko sukaldea be-
rritu genuen, eta trukean erretore etxeko baratza
udalaren esku geratu zen.

Urte hauetan guztietan, zein izan da erronkarik
handiena?

Etxebizitzarena. Garairik zailena 2000. urte ingu-
ruan izan zen. Biztanle gutxien genuen garaia izan
zen, eta eskola ixteko arriskua ere egon zen. Denok
gogor egin genuen egoera hari buelta emateko.

Etxebizitzak egiteko lurrak lortzea ez da inoiz
erraza izan. Negoziazio asko egin behar izan dira
urte hauetan.

Zein ardura izan dituzu udalean?

Besteak beste, liburutegiaren ardura izan nuen.
Gero Agurnek hartu zuen lekukoa, eta ondoren
Itxasok. Pozik nago egindako lanarekin.

Uraren arduraduna ere izan nintzen urte batzue-
tan. Gero Iker hasi zen lan horretan.

Zama bihurtu al da inoiz ordezkari politikoa izatea?
Ez. Egia da udaletxean ez dela erraza lagunak egi-
tea; askotan errazago egiten dira etsaiak. Baina
nik beti gustura egin dut lan herriaren alde.

HISTORIAREN ARRASTOARI JARRAITUZ

Erretiroa hartu ondoren, historiaren ikerketan
murgildu zara. Nondik sortu zitzaizun zaleta-
sun hori?

Lanean eta udaletxeko kontuetan nenbilela ez
nuen astirik izaten. Jubilatu nintzenean hasi nin-
tzen serioago dokumentuak bilatzen eta ikertzen.

Aurkitutako agirien artean, gaur arte topatu dudan
Alkizari buruzko aipamen zaharrena 1319koa da.
Elduain, Berastegi eta Leitzaren arteko muga-auzi
baten harira agertzen da Alkiza lekuko gisa.

Ba al dago bereziki gogoko duzun pasarterik
Alkizaren historian?

Bai, karlistaden garaia 0so interesgarria iruditzen
zait. Santa Kruz apaizari buruzko pasadizoak,
adibidez. Kontatzen da Iturriozko borrokaren
ondoren Alkizan bazkaldu zuela, bere laguntzai-
learekin batera.

Abizenen jatorria ere asko ikertu duzu.

Bai. Nire ustez, garrantzitsua da jakitea nondik
gatozen. Gure abizena, Aranzabe, Iparraldekoa
omen da. Handik Albizturrera etorri ziren, eta
1720 inguruan Alkizako Arantzabene baserrian
jarri ziren bizitzen. Bailara honetako Aranzabe
guztiak adar horretatik gatozela dirudi.

Urte hauetan mila bat abizen inguru aztertu
ditut. Horietako batzuk gaur egun erabat desa-
gertuta daude.

Baserri-izenen jatorria ere ikertzen duzu.

Bai. Askotan baserri-izenek abizenekin dute lotura,
eta beste batzuetan tokiaren ezaugarriak azaltzen
dituzte. Adibidez, Urruzola izenak urritzarekin du
lotura.

Kanpotik ere etorri izan zait jendea informazio
eske. Ameriketara joandako alkizarren ondorengo
asko aritu dira beren sustraiak bilatzen, eta ahal
izan diedan guztietan lagundu diet.

Atzera begiratuta, zer esanahi dute zuretzat 43
urte hauek?

Nik beti herrian egiteko zerbait ikusten nuen, eta ho-
rregatik jarraitu dut lanean eta halaxe segituko dut.

Ederki. Eskerrik asko, Pepe, gurekin egoteko
tartea hartzeagatik.

Peperen kontakizunak agerian uzten du Alkiza-
ren historia ez dela liburuetan bakarrik idazten;
herriaren alde lanean aritu direnen bizipenetan
ere gordetzen dela. Herriari eskainitako urteak
eta, azkenaldian, haren memoria berreskuratze-
ko egindako lana ondare baliotsua dira etorriko
direnentzat. Esku artean duzun aldizkari honek
ere Peperen lan nekaezinari esker jarraitzen du
bizirik. Eskerrik asko, Pepe, Alkizari eman diozun
guztiagatik. Bejondeizula!

> Edurne Pepe elkarrizketatzen.

> Edurne Ayuso Apaolaza

SORMENAREN KABIA:
BIZIRIK DAGOEN
SORMEN GUNEA

Alkizak badu berezko gaitasuna sortzaileak
erakartzeko. Ez da kasualitatea: herriak duen
lasaitasunak, paisaiaren indarrak eta komuni-
tatearen hurbiltasunak espazio berezia bihurtu
dute. 2018an, Koldobika Jauregiren bultzadaz eta
herriko eragileen laguntzaz, udalak Sormenaren
Kabia beka martxan jarri zuen, eta ordutik egitas-
moak ez du etenik izan.

Hasieratik izan du helburu argi bat: arte-diziplina
guztietako sortzaileei denbora, espazioa eta
lasaitasuna eskaintzea beren sormen-prozesuak
garatzeko, betiere Alkizako natura-ingurunea
inspirazio-iturri eta bidelagun hartuta.

Bekak laguntza ekonomikoa eta lanerako espazioa
ematen ditu, baina Sormenaren Kabiaren berezita-
suna ez dago horretan bakarrik. Alkizara etortzen
den artista ez da bisitari hutsa, herriko egunerokoan
murgiltzen da, herriko txokoak eta basoak ezagu-
tzen ditu, eta bertakoekin harreman zuzena izaten
du. Esperientzia horrek markatzen du sortzen den
lana, eta horregatik darama Alkizako aztarna.

> Txiki Keixeta lanean (Arg. Unai Sorarrain)

Urte hauetan, diziplina askotako sortzaileak
igaro dira herritik: arte plastikoak, argazkigintza,
ilustrazioa, dantza, bitxigintza, literatura...
Bakoitzak bere begirada ekarri du, eta bakoitzak
zerbait utzi du Alkizan. Aldi berean, Alkizak ere
arrastoa utzi die haiei. Elkarrekiko truke horrek
ematen dio egitasmoari bere indarra: sormenaren
eta herriaren arteko elkarrizketa etengabea.

URTEZ URTE SENDOTZEN ARI DEN EGITASMOA
Bederatzi urteko ibilbideak erakusten du herri
txiki batek ere kultura garaikidearen aldeko apus-
tu sendoa egin dezakeela.

Aurtengo epaimahaia Elena Cajaraville Ordofianak,
Rita Unzurrunzaga Schmitzek eta Sofia Arostegi
Parrak osatu dute. Haien esanetan, aurkeztutako
lanen maila oso handia izan da, eta diziplinen
aniztasuna nabarmena.

> Hartu-sortu-eman egitasmoa

Maddi Astigarraga Bergararen Hartu-sortu-eman
egitasmoa izan da aurtengo garailea. llustrazio
zientifikoa izango du ardatz, baina proposamenak
ez du katalogo bat osatzea bilatzen. Astigarragak
herri-jakintza eta ezagutza zientifikoa elkarrizketan
jartzea proposatzen du, biak uztartuta paisaiari eta
inguruko bizidunei begirada berri bat eskaintzeko.

Horretarako, Alkizako natura xehe aztertuko du:
landareak, animaliak, paisaiak eta inguruko ele-
mentuak marraztuko ditu behaketa zorrotzaren
bidez. Baina lanaren beste zutabea herritarren
ahotsak izango dira. Belaunaldiz belaunaldi
gordetako izendegiak, ohiturak, kontakizunak
eta naturarekin lotutako bizipenak bilduko ditu,
askotan liburuetan ageri ez den altxor isila. Jakin-
tza hori eta ilustrazio zientifikoaren zehaztasuna
uztartuta, ikuspegi berezia eraiki nahi du.

Egonaldiaren amaieran, infografia eta poster
ilustratuekin osatutako erakusketa aurkeztuko
da, eta bertan ikusgai izango dira naturaren
behaketa, zientzia eta herritarren ekarpenak
uztartzen dituen lanaren fruituak. Helburua ez da
erakusketa artistiko huts bat; egonaldian sortu-
tako ezagutza komunitateari modu ulergarrian
itzultzea da.

> Maddi Astigarraga Bergara

HAMARKADA BAT EHUNTZEN

2027a mugarri berezia izango da: Sormenaren Ka-
biak hamar urte beteko ditu. Urteurrena ospatzeko
proposamenak aztertzen ari dira, eta bada bereziki
ilusioa pizten duen asmo bat: urte hauetan guztie-
tan Alkizatik igaro diren artistak berriro elkartzea.

Urteurrenarekin  batera  beste  berrikuntza
garrantzitsu bat iritsiko da: Sormenaren Kabiak
Chillida Lekurekin lankidetzan jardungo du
hemendik aurrera. Aliantza horri esker, bekadunak
museoaren espazioak eta baliabideak erabili ahal
izango ditu, eta egitasmoak beste dimentsio bat
irabaziko du. Orain arte Ur mararen aholkularitza
izan du egonaldiak; hemendik aurrera, Chillida
Lekuren esperientzia eta babesa ere izango ditu
bidelagun.

Lankidetza honek aukera berriak zabalduko ditu,
baina egitasmoaren nortasuna bere horretan
mantenduko da: Alkiza izango da sormenaren
abiapuntua, naturaren eta komunitatearen
arteko lotura zainduz.

> Euskal Herriko polinizatzaileak (Maddi Astigarraga Bergara)

Urte-amaieran ezagutuko  dugu Maddi
Astigarragaren egonaldiaren emaitza. Orduan
ikusiko dugu nola hartu duen forma Hartu-sortu-
eman proiektuak eta zer irudi, kontakizun eta
aurkikuntza ekarri dizkion Alkizari. Bitartean,
Sormenaren Kabiak bere bidea egiten jarraitzen
du, pausoz pauso eta urtez urte. 2018an erein zen
hazi hura gaur zuhaitz sendoa da, adarrez betea
eta sustraiak leku berean dituena. Alkizan, ederki!

GIPUZKOAKO ESKOLA
TXIKIEN FESTA 2027

Badugu guztiona den logoa!

Eskolako ikasleak, hezkuntza komunitatea, herriko artistak eta herritar guztiak bildu
dituen parte hartze prozesu baten bidez sortu eta aukeratu da 2027ko Gipuzkoako

Eskola Txikien Festaren logoa.

Irailaren 3an, Alkizako jaiei hasiera emateko
suziriaren aurretik egingo den aurkezpenarekin
borobilduko da prozesua. Une hori iritsi artean,
sekretupean mantenduko da logo aukeratua.
Handik aurrera, ikusgai izango dugu herrigunean
jarriko den lona handi batean; baita Eskola Txi-
kien Festarako ateratako arropetan ere. 2027ko
ekainaren 13an izango da egun handia Alkizan!

GOENAGAREN OILOA

1999. urtean izan zen Gipuzkoako Eskola Txikien
festa azken aldiz Alkizan. Orduko hartan, Juan
Luis Goenagak egin zuen logoa: haurrak gainean
daramatzan oiloa. Behin festa pasata, logo hori
eskolak berak hartu zuen, eta gaur arte iraunarazi
du. Eskola atariko horman dago orduko logoaren
irudia; eta, eskola barrualdean, sabaitik zintzilik
ikus daiteke, Juan Luisek berak egindako logoa-
ren eskultura.

28 urte geroago, herriko artistari aitortza egin
nahi izan dio Alkizako Eskolako Hezkuntza
Komunitateak. 1999ko oiloa hartu, eta bertan
oinarritutako logoa sortu nahi izan du. Oraingoan
ere, herritik eta herritarrekin egitea erabaki zuen
Eskola Txikien festa antolatzeaz arduratuko den
batzorde koordinatzaileak.

PROZESUA, PAUSOZ PAUSO

Festaren protagonistei, eskolako haurrei, eskatu
zitzaien lehenik euren logo proposamena egin
zezaten. «Baldintza bat jarri genien, ordea: 99ko
logoarekin, Goenagaren oiloarekin izan behar
zuen zerikusia», azaldu du Vanessa Lopez eskolako
irakasleak. Era honetan, ikasle guztiak bildu eta
ideia zaparrada baten bidez logo gisa margotu
zitzaketen elementuen zerrenda bat lortu zen
«Oiloaren hankaren lorratza, begia, mokoa,
arrautza, habia, luma, oilategia..». Zerrenda
horretan oinarriturik, eta ideia gehiago gehituz,
egin zituzten ikasleek euren logo proposamenak,
eta batzorde koordinatzailearen esku utzi zituzten.

Ondoren, Ur marako sortzaileei eta Aitor Irulegi
artistari aurkeztu zitzaizkien logo proposamenak,
eta haietan oinarrituz logo proposamen batzuk
sortzeko eskaera egin zitzaien: «0Oso gustura eta
esker onez onartu zuten artistek gure eskaera,
eta 0so lan polita egin zuten. Haurren marrazkiei
oso fidelak diren logoak egin dituzte, haiek
hobetuz eta aberastuz», azaldu dute batzorde
koordinatzaileko kideek.

Azken pausoa artistek egindako hiru logo pro-
posamenak bistaratu eta hiru horien artean bat
aukeratzeko bozketa egitea izan zen. Bozkatzeko

eskubidea herritar orori zabaldu zitzaion ekai-
nean, «herriko eskola baita, eta era batera edo
bestera denek izan baitugu harremana eskolare-
kinx». Horrela, hiru egunez jarri zuten bozkatzeko
aukera, eta guztira 125 pertsonak eman zuten
beren botoa.

Era batera edo bestera, ikasle, irakasle, guraso,
senide eta herritar ororen logoa dugu prest! Hasi
da, bada, atzera zenbaketa! Orain guztion artean
logoa egin dugu! Eta 2027ko ekainaren 13an guz-
tion artean festa polita egingo dugu!

(i)
UL

> QR honetan ikus dezakezu
parte hartze prozesua
jasotzen duen bideoa!

> Bozketarako aurkeztu ziren hiru logoak.

ESKOLA, BELAUNALDI
EZBERDINETAKO
HERRITARREN TOPALEKU

Alkizako Eskola eskola txikia da, eta adin
aniztasuna da bere ezaugarri nagusietako bat.
Adin aniztasun hori mugarik gabe zabaldu
zuen urtarrilaren 16an: herritar ezberdinak
bildu ziren eskulanen inguruan, elkarrekin eta
elkarrengandik ikastera, |. Belaunaldien Arteko
Topaketan.

Asko dugu elkarrengandik ikasteko. Baina, maiz,
espazioak eta denborak falta zaizkigu horreta-
rako. Alkizako Hezkuntza Foroan lehenetsitako
behar bat izan zen belaunaldiartekotasuna
sustatzea. Eskolak, foro horretako kide izanik, be-
regain hartu zuen zeregin hau, eta |. Belaunaldien
Arteko Topaketa antolatu zuen.

ESKOLA PARTE-HARTZAILEA

Eskolaren hezkuntza ikuspegiaren oinarrietako
bat da herritar parte-hartzaileak sortu nahi izatea.
Horregatik, ikasleak entzun eta erabakietan
parte hartzeko espazioak ditu eskolak. Ikasleen

batzar txikia da organo horietako bat. Eta, hain
zuzen ere, talde honek izan zuen Belaunaldi
Arteko Topaketa antolatzeko ardura. Berak
gidatu zuen ekimen honen antolaketa prozesua,
irakasleen laguntzarekin. Organo horrek ikasleen
kontseiluaren funtzioak betetzen ditu. Talde
bakoitzeko bina ordezkarik eta zuzendariak
osatzen dute. lkasle ordezkariak aldatu egiten
dira, hiruhileko bakoitzean.

Lehenik, gaia aukeratu zuten; biltzeko arrazoia,
alegia: eskulanak. Ondoren, ikasle guztiei galdetu
zitzaien zer ikasi nahi zuten; zer erakutsi zezake-
ten eurek edo euren etxekoek... Era honetan, hiru
proposamen edo espazio irekitzea erabaki zen:
Orrazkerak eta trentzak, pultserak eta bitxigintza,
eta puntua zein kakorratza (gantxiloa). Kartel in-
formatiboak egin zituzten ikasleek herrian zehar
jartzeko. Horrekin batera, gonbidapen gutunak
idatzi eta buzoneatu zituzten. Ezinbestekoa izan
zen, baita ere, ahoz ahokoa, eta guraso elkartea-
ren inplikazioa.

TOPAKETA ARRAKASTATSUA

Guztion ahaleginari esker, urtarrilaren 16an, arra-
tsaldez, ohiko ikasle eta irakasleez gain, guraso,
aitona-amona, ikasle ohi eta herritarrak elkartu
ziren. “lkasle bakoitzak aukeratzen zuen ikasi
nahi zuena, eta gune jakin horretara joaten zen,
edo batetik bestera mugitzen zen”, azaldu dute
irakasleek. “Oro har, haurrei asko gustatzen zaie
beren guraso edo aitona-amonak eskolan ikustea,
0s0 motibagarria da eurentzat, eta 0so bizipen
politak izan zituzten egun horretan”, gehitu dute.
Ikasleak ez ezik, hainbat guraso edo ikasle ohi
ikastera etorri ziren. Jakintza, eskutik eskura ere
transmititu baitaiteke.

Balorazioa positiboa izanik, datorren ikasturtean
beste topaketa bat egitea aurreikusten da. Beraz,
egon adi eta animatu elkarrekin zein elkarren-
gandik ikastera!

> Alkizako Herri Eskola

ALKIZAKO ESKOLAK
BIZIRIK DIRAU!

Datorren ikasturtean (2026-2027), Alkizako eskolak bi
ikasle berri jasoko ditu!:

e Lara Garaiburu Otegui
» Helena Estevez Castellanos

Batzuk badatoz, baina beste batzuk badoaz, bizitzaren
gurpila ez baita geratzen! Zorte on, bihotzez, aurten
eskolako ibilia amaitu duen laukoteari! Eta gauza bera
herriz aldatu diren Romaysa eta Xunkari! Zuen falta
sumatuko dugu!

ALEIZAED
S iy

> Lara

> Alain, Adur, Anton eta Aizpea > Helena

> Alaitz Errexil Garmendia

TXIKIAK BAI, BAINA

ESKASAK EZ!

Pasa den ekainaren 14an ospatu zen, Zizurkilen,
2026ko Eskola Txikien festa eta, dagoeneko askok
jakingo duzuenez, Alkizako Herri Eskolaren ize-
nean Vanessa irakaslea, Irai eta Oier ikasleak, eta
Efaut eta Josune gurasoek hartu zuten lekukoa
datorren urteko ekainaren 13an festa Alkizan
izango baitugu.

‘I

> Alkizarrak festaren lekukoa hartzen, Zizurkilen (2026-06-14)

Dagoeneko abian da gurpila, atzera kontua hasi
da, jada batzordeak osatuta, ideiak bor-bor,
logoaren aukeraketarako bozketa burututa...
Erronka polita dugu alkizarrok, baina, ez pentsa,
lehendik ere badu herri honek eskarmentua festa
honen antolakuntzan, Alkizan ospatu baitzen
Eskola Txikien aldeko 12. jaia.

1988. urtean “Eskola txikiak bizirik” lelopean
ospatu zen lehenengo festa, Bidegoianen. Garai
hartan, LOGSE plangintzaren arabera, eskola
txikiak arriskuan ikusi ziren, desagertzeko zorian,
zenbait momentutan Administrazioaren aldetik

erabat abandonatuta eta, egoerari aurre egiteko,
eskola txikien eskubideak defenditzeko ordua
iritsi zela konturatuta, aldarrikapen jai honen
antolaketari ekin zioten irakasle, guraso elkarte
eta udalek. Geroztik, urtero ekaineko bigarren
igandean Gipuzkoako herri txiki edo auzo batean
elkartu, eta, festa giroan murgilduta, herriak eta
eskolak elkarren beharra dutela gogorarazten
da: umerik gabeko herriak ez baitu etorkizunik,
eskolarik gabeko herriak ez baitu bizirik.

Aipatu bezala, 1988. urtean Bidegoianen hasita,
Berastegi, Gaztelu, Gabiria (2 aldiz), Aia, Aizarna-
zabal (2 aldiz), Aduna (2 aldiz), Zizurkil (2 aldiz),
Albiztur, Angiozar, Erefiotzu, Asteasu, Elgeta,
Igeldo, Zubieta, Zerain, Berrobi, Altzo, Abaltziske-
ta, Larraul, Olaberria, Bidania-Goiatz, Ikaztegieta,
Arroa, Oikia, Aginaga, Errezil, Lizartza, Ezkio-Itsa-
sok eta, goian esan bezala, Alkiza izan dira
festa eta elkargune urte hauetan guztietan, haur,
guraso eta irakasle, elkarrekin txikitasunaren
handitasuna aldarrikatuz eta aniztasuna ospatuz.

1999ko ekainaren 13an, hauteskunde giroa
nagusi zela, ospatu zen Alkizan festa. Ikasturte
hartan, Alkizako Herri Eskolak 3 eta 11 urte
bitarteko 25 ikasle zituen, eta ikasle, guraso eta
garaiko irakasleez gain, herri osoak hartu behar
izan zuen esku jaiaren antolaketan. Ikasleek,
garai hartan eskolako guraso zen Juan Luis
Goenagak gidatuta, gero frontoia apainduko zuen
mural dotorea marraztu zuten, eta, horretaz
aparte, ikasturteko lanaren emaitzak begi
bistaratzeko, ikasturtean egindako lan guztiekin
(eskulanak, idazlanak, marrazkiak...) erakusketa
dotore bat antolatu zuten. Herriko zenbait gazte,
herrian zehar “altxorraren bila” jolasa antolatzen

> Eskolako ikasleek Goenaga margolariaren laguntzaz eginiko murala

ibili ziren, arrastoak osatu eta haiek gordez. Beste
asko eguneko ikuskizunak antolatzen jardun
ziren, eta egun horretarako otordu antolaketan
ere murgildu zenik izango zen, pintxo, bokata,
edari eta abarren kudeaketa beren gain hartuz.
Denentzat nahi adina lan, noski!

Horrela, ba, iritsi zen eguna eta lanbroak eta
tenperatura frexkoak izutu gabe, ehundaka
pertsona inguratu zen Alkizara, Ipar Euskal
Herritik autobus bat barne. Horrela, 10:00etan
txalaparta, eta 10:15ean aurreskuarekin eman
zitzaion hasiera festari. 10:30etik aurrera,
aurkezle lanetan Aizpea Goenagak gonbita
egiten zien heinean, Alkizako frontoian
paratutako taula gainean orotariko kantu,
dantza saio, antzerkitxoz.. gozatu ahal izan
zen, Gipuzkoako 26 eskola txikietako ikasleek
propio egun horretarako prestatuak. Emanaldi

fig-

horien ondoren, Angel Arrospide eta Jose Mari
Olasagastiren aizkora saioa plazan, bazkal garaira
arte. Otordurako pintxo eta bokatez gain, aldez
aurre eskaria eginda, frontoian bazkaltzeko
aukera eskaini zen Alkizan: helduen menuan,
barazki menestra, biribila saltsan txanpinoi
eta patata purearekin, kremazko hostorea
txokolatearekin, kafea eta kopa eskaini ziren.
Haurren menuan, aldiz, espagetiak, oilaskoa eta
izozkia. Garaiko 1.800 pezeta helduen menua,
eta 1.200 haurrena. Bazkalondoan, bertsolarien
emanaldia. Arratsaldean, umeentzako jolasak,
tailerrak eta puzgarriak antolatu zituzten, eta,
ikuskizun nagusi gisa, Txirri, Mirri eta Txiribiton
pailazoen emanaldia, Urrufiako ikastolako
haurrekin batera atondutakoa. Gozatu ederra
hartu zuten txikiek! Bukatzeko, Tapia eta Leturia
trikitilariek alaituta, dantzaldia. Aipagarria eta
benetan eskertzekoa, aurkezlea, aizkolariak,

bertsolariak eta pailazoak dohainik aritu omen
zirela.

Zenbaitek jakingo ez duen arren, gaur egun
Alkizako Herri Eskolako logotzat ezagutzen dugun
oiloaren irudia izan zuen Eskola Txikien Jaiak
logotipo, Juan Luis Goenaga artista ezagunak, eta
garai hartan eskolako guraso zenak, propio egun
horretarako marraztua. Alkizarrak oiloak gara
ezizenez; aukeraketa horrekin, ordea, herrien
ezizenek duten kutsu burlazkoa eta gutxieslea
guztiz baztertu nahi izan omen zuen Juan Luisek.
Ildo horretan, inguruko herrietako ezizenak
gogoan hartuz, antzerkitxo bat egin zuten, baina
ikuspegi baztertzaile orori ihes eginez. Hala nola,
antzerki horretarako oilo baten mozorroa atera
zuten (gaur egun oraindik eskolan dagoena),
eta egunean zehar Juan Luis bera ibili zen
mozorro horrekin, berak sortutako irudiari bizia
ematen. “Oiloa hartu dugu iruditzat, baina ez
koldarrak garelako. Gu oiloak gara gure txitoak

> 1999ko festarako egindako kamiseta

ondo zaintzen ditugulako”, azaldu omen zuen
Juan Luisek. Irudi honekin, argi utzi nahi izan
zuten eskola txikiak ez dituela kikiltzen beren
txikitasunak, eta udalerri txikietako bizitzaren
eta geroaren birika bizia direla.

Giro paregabean, beraz, Alkizako jaiak aurrera
egin ahala, 2000. urteko hitzordua Albizturren
izango zela aurreratu zuten, arazoak arazo, eskola
txikiek aurrera ere bizirik jarraitzeko asmo sen-
doa zutela aldarrikatuz, egun horretarako pres-
tatutako abestiak zioen lez: “Handia da txikion
eskola txokoa, bizirik iraungo du... bai alajainkoa.
Haundia da daukagun asmo eta gogoa, sortzeko
bizi-bizi bertatik geroa. Amets bai egin nuen
begiak zabalik, eskola txiki denak sendo bizirik.
Ametsa hemen dago gaur gure aurrean, jarrai
denok amesten, jarrai lanean”.

Eta bal, alajainkoa, pasa dira 27 urte, eta oraindik
bizi-bizirik jarraitzen dute Araban 6, Bizkaian 16
eta Gipuzkoan 27 landa eremuko herri eta auzo
txikietako eskola publiko eta euskaldunek, bizi-
rik, sendo eta gogor lanean; eta, 28 urte geroago,
Alkizari datorren urtean horiek denak elkartuko
gaituen festaren antolaketa dagokigu, eta,
orduan bezala, denon artean, denon laguntza,
borondatea, jakinduria.. aprobetxatuz, seguru
egun polit bat osatzeko gai izango garela, gure
txikitasunetik, gure herriak eskaintzen digunetik.
Izan ere, Lazkao Txikik esango lukeen bezala,
“txikiak bai, baina eskasak ez!” baikara.

> Manu Urruzola Aranzabe

ANORGAKO APAIZA

Nire eguneroko laneko joan-etorrian, badira hamabost edo hogei urte, lantegi bateko bezero batek tornu
bateko lanabes bat eman zidala zorrozteko. Eskuetan hartu orduko jabetu nintzen 0so egoera txarrean
zegoela, alegia, oso hondatuta. Segituan helarazi nion nolatan erabili zuen hainbeste eta hain hondatu
arte makinatik lehenago kendu gabe. Adinean aurrera zihoan gizon hura eta ez zen asko faltako erretiroa
hartzeko ere, baina, bitan pentsatu gabe eta bekozko beltzez, "Afiorgako apaizari ez zaio gertatuko”
erantzun zidan. Berehala jabetu nintzen zer esan nahi zidan horrekin, hau da, ari denari gertatzen
zaizkiola horrelako gauzak, eta buruan geratu zitzaidan ordutik esaldi hura. Grazia egin zidan, eta geroztik
neronek dexente erabili izan dut esaldi hura. Ez dakidana da bezeroa Afiorgakoa zen, edo Afiorgako apaiza
ezagutzen zuen eta alferra zen, edo auskalo zer.

Ba, esaldi honen bueltan, antzeko zerbait gertatu zitzaidan neroni aurreko urteko urtekari honetako
artikuluan. Hogeita bosgarren urteurreneko errepaso moduko hartan, zer eta 2011. urteari txanda pasa
egin nion neronek, eta, okerrena, egina nuela zegokion errepasoa, eta ez nintzela ohartu, Oilategitik
argitaratu arte, falta zirela sei edo zortzi lerro. Irakurri zutenek berehala ohartarazi zidaten eginiko akatsa.
Etxekoak lehendabizi, gainera. Eta horixe etorri zitzaidan lehendabizi burura, Afiorgako apaizarena. Ari
denari gertatzen zaizkiola horrelakoak. Hala ere, berehala jarri nuen sormenaren trena martxan, eta
aurtengo artikulurako ideiak akats horrek berak eman zizkidan. Hemen, beraz, aurreko hutsunearen
errepasoa, alegia, 2011ko alean zer izan zen aipatzeko modukoa, luze eta zabal.

Lehengo urtean aipatuta geratu zen, bere garaian
Itxurain Alkiza Uztartzen elkarteak urtero-urtero
alkizarron ondare eta herri jakintzako atal bat jaso
eta ezagutzera ematen zuela eguneratuta, festa
giroan, birsortzeko. Ba, 2011ko alean, beste urte
askotan bezala, Lorea Agirrek egin zuen artikulu
mamitsu bat, eta dotorean bildu zituen sagarraren
bueltakoak. Aurreko urteko (2010) urriaren 16
eta 17an izan zen sagardoaren sakramentua.
Larunbatean sagarrak bildu, eta hurrengo egunean
izan zen ekitaldia, plazan. Dolarea eta kupela ipini
ziren, eta, nahiz asteburua euritsua izan zen,
muztio egin berria gogoz edan zuen bertaratu
zen jende andanak. Hauxe izan zen, gainera,
Itxurain elkartearen azken ekitaldia, eta berriro ere
halakoren bat egin beharko genukeela derizkiot.

Urte horretako alean bere lehen artikulua
idatzi zuen Juan Bautista Aranzabe Balciscueta

. i . > |turria: Oilategitik, 11 (2011
“Mate”-k. Puri-purian zegoen gaia, eta ustezko ’ (e0tD)

